
Mu bihe bishize, inshuti zacu z'abanyamahanga zumvaga ko ururimi rw’lgishinwa
rugoye kurwiga. Muri iyi nkoranyamagambo turagerageza gushyira mu byiciro
amagambo y'lgishinwa dukurikije insanganyamiterere ifite ingero mfashanyobora,
tugahuza amagambo n’amashusho twizeye ko Abanyeshuri bizabafasha kugera ku ntego
yabo mu buryo bworoheje, no kugira ngo kandi babone ibisubizo byuzuye, no kuvanaho
imyumvire itariyo y'uko ururimi rw’lgishinwa rugoye kurwiga.

Inkoranyamagambo igizwe n’ingingo 15, nazo zigabanijemo imitwe 142,
zikubiyemo hafi amagambo 4200 akoreshwa muri rusange. 1zo ngingo zerekana
imibereho y'ubuzima bwa buri munsi ibinyujije kuri “Porogaramu mpuzamahanga
y'imyigishirize y'ururimi rw’lgishinwa” byemejwe n’lcyicaro Gikuru cy'lshuri rya Conficius
(Hanban). Muri buri mutwe, udukuru twerekana ubuzima bwa buri munsi tujyana
n'inkuru zishushanyije cyangwa udukino twerekanwa n’amashusho bituma Umunyeshuri
asobanukirwa n'amagambo mu buryo bushimishije kandi bworoshye mu gihe gito cyane.
Mu guhitamo amagambo hibanzwe ku magambo agenda agaruka kandi akoreshwa
hakurikijwe ibisubizo byavuye mu ibarurishamibare y'amagambo agenda agaruka
mu itangazamakuru ry’Abashinwa no mu bikoresho byo mu mashuri y’Abashinwa
mu bihugu byitabiriye gahunda z'lgishinwa. Usibye amazina, inshinga n'ibinyazina,
inkoranyamagambo ifite na none umubare uhagije w’'interuro kugira ngo yorohereze
Abanyeshuri kumva neza amagambongaruka.

Inkoranyamagambo igizwe n’ibintu bibiri by’ingenzi. lcya mbere ni uko hari
amagambo ari mu nkoranyamagambo agaragaza imico myinshi. Yibanda ku bintu
bijyana n'umuco w’Abashinwa na none kandi igaha agaciro indi mico itandukanye.
Hamwe n'iyi nkoranyamagambo, uretse gusobanukirwa umuco w'Abashinwa no kunoza
ururimi rw’lgishinwa, Abanyeshuri banasobanukirwa imico y'ahandi hakoreshejwe
amagambo n’'imvugo biri muri iyi nkoranyamagambo. Icya kabiri ni uko ikomatanya ibintu
bya gakondo n’ibigezweho. Inkoranyamagambo igaragaza umuco gakondo ivuga ibintu
bifite isano yegereye ubuzima bw'Abashinwa muri iki gihe, bigaha Abanyeshuri ishusho
nyayo y'uko ubuzima bumeze mu Bushinwa.

Ibyanditse muri iyi nkoranyamagambo bijyana n’'imyandikire y'inyuguti z'lgishinwa
cyoroheje, pinyin n'igisobanuro mu Kinyarwanda. Amashusho agenda agaragazwa
n'umubare umwe bihuye muri buri byanditswe. Twavanye pinyin muri Edition ya
7 mu “Inkoranyamagambo y'lgishinwa cyo muri iki gihe” na “Inkoranyamagambo
ngenzuranyuguti, Xinhua" nk'inyandiko y'ihame ya pinyin muri iyi nkoranyamagambo.
Ku rupapuro rusobanura ururimi hari urutonde mu Gishinwa rujyana n'urutonde
rw'lkinyarwanda byombi, noneho mu rutonde rw'lgishinwa cya gakondo inyuguti zikagira
akamenyetso kihariye.

Inkunga ikomeye n'inama zitandukanye twazihawe n'lcyicaro Gikuru cy’ishuri rya
Conficius (Hanban) mu iyandikwa ry’iyi nkoranyamagambo. Hagati aho, hari impuguke
nyinshi zo mu gihugu hagati no mu mahanga, abanyamahanga bakora mu Bushinwa
n'abanyeshuri b’abanyamahanga bagiye batwungura ibitekerezo. Ibyo twarabyishimiye
byimazeyo, tukaba tugaragaza ishimwe ku bufasha bunyuranye twabonye.

Editor

